
Pinngitsuuisinnaajunnaarnermik Paasisimasaqarfik – Videncenter om Afhængighed 

Innuttaasut aanngajaarniutinik atuisuunerminnik 
aamma aningaasanoornermik ajornartorsiuteqarlutik 
katsorsartittut tamarmik katsorsartereernerup 
kingorna pilersaarummik sanareersimasassapput 

Katsorsartereernermi pilersaarut innuttaasup Allorfimmi, Katsorsaavimmi alla-
niluunniit katsorsartereernerani susoqarnissaanik allagartamik imaqarpoq.  

Katsorsartereernermi pilersaarutip suliarineqarnissaa innuttaasut katsorsartittut 
pillugit susassaqarfiit akimorlugit suleqatigiinnermi pisussaaffiit ilagaat. Innut-
taasoq katsorsartereernerup kingorna qanoq ikiorneqassanersoq taanna tunng-
avigalugu takuneqarsinnaassaaq. Taamaammat pilersaarutip katsorsartinnerup 
aallartinnginnerani piareersimanissaa pingaaruteqarpoq. Innuttaasup katsorsar-
tinnera qanoq ingerlassanersoq, attaveqatigiittussallu susassaqartut pingasut 
aallartinneqarneri katsorsartereernerup kingorna susoqarnissaanik pilersaa-
rummi ersersinneqassaaq.   

Kommunimi sullissisoq innuttaasup katsorsartinnissaanik innersu-
ussaqarsimaguni imaluunniit nammineq Allorfimmut saaffiginnissimaguni, kom-
munimi sullissisoq innuttaasup katsorsartereernerata kingorna susoqarnissaanik 
pilersaarusiortussaavoq. Sullissisup innuttaasoq katsorsartinnissaanik innersuus-
simanngikkaluarlugu imaluunniit innersuunneqarsimaneranik ilisimasaqanngik-
kaluarluni innuttaasup aggersarnissaa aamma katsorsartereernermi pilersaarutip 
suliarineqarnissaa akisussaaffigaa.  

Sullissisutut maili katsorsartereernerup kingorna susoqarnissaanik pilersaarum-
mik noqqaassummik imalik tigusimagukku, innuttaasoq nammineerluni Allorfim-
mut katsorsartinnissani siunertaralugu saaffiginnissimassaaq.  Taamaattoqarsi-
matillugu katsorsartereernerup kingorna pilersaarutip naammassineqarnissaa 
amingaatigineqartarpoq. 

Suliffeqarfiit sulisorisaminnik katsorsartittussatut innersuussisinnaallutik Allor-
fimmi isumaqatigiissuteqarsimasut innersuussaqarsimatillugit, sullissisutut maili 

taanna katsorsartereernerup kingorna susoqarnissaanik pilersaarummik noqqa-
assummik imalik tigussavat.  
Pinngitsuuisinnaajunnaarnermik katsorsaasarneq pillugu, Inatsisartut Inatsisaat 
nr. 10, 12.juni 2019-imeersoq, atuarlugu annertunerusumik paasisaqarsin-
naavutit. 
§ 14-imi allassimavoq, Allorfik katsorsaanermik neqeroorutinik aaqqissuussisu-
ussasoq, innuttaasup pineqartup suleqatigineratigut pisariaqartinneqartumik na-
liliineq pillugu.
Tassanittaaq §-imi immikkoortoq 6-imi atuarneqarsinnaavoq, kommuni innut-
taasumit katsorsartittumit najugarineqartoq katsorsaanerup naammassinerata 
kingorna iliuusissanut aallartinneqartussanut tunngatillugu pilersaarusior-
tussaasoq.

(Najoqqutaq: Nuna tamakkerlugu pilersaarut siunissami atornerluinermut 
katsorsaasarneq pillugu siunnersuut. Peqqissutsimut Naalakkersuisoqarfik. 
Nuuk: 2015 aamma Inatsisartut Inatsisaat nr. 10, 12. juni 2019-imeersoq.) 




